CorpEus eta EusBila

Igor Leturia

Elhuyar Fundazioa - I+G saila

CorpEus: amarauna euskarazko corpus erraldoi gisa kontsultatzeko tresna

Ideia

Gaur egun edozein hizkuntzak beharrezko ditu corpusak. Corpusak formatu elektronikoan eta linguistikoki etiketatuta dauden testu bildumak dira, hizkuntzaren ikerketan eta hizkuntza teknologien garapenean erabiltzen direnak. Corpusak oso baliabide garrantzitsuak dira hizkuntza batentzako hizkuntz teknologiak garatzeko, hiztegiak egiteko, normalizazioa aurreko erabileran oinarritzeko... Elhuyar Fundazioan, garrantzi horren jakitun, badaramatzagu urte batzuk euskarazko corpusgintza bultzatzen (Corpusgile tresnarekin adibidez) eta corpusak egiten (Zientzia eta Teknologiaren Corpusa adibidez). Baina esperientziak zerbait erakutsi badigu, hori da corpusak egitea lan garestia eta neketsua dela, eta eguneratuta mantentzeko zaila. Horregatik euskarazko corpusak gutxi eta txikiak dira.

Baina bestalde, hor daukagu internet edo amarauna, testu-bilduma erraldoi bat, non euskarazko testu ugari dauden, euskaraz dagoen edozein corpusetan baino askoz gehiago, guztion eskura. Hori ere corpus bat da, nahiz eta linguistikoki etiketatu gabea. Ondo legoke berau corpus gisa kontsultatu edo ustiatu ahal izatea, ezta? Ba hori da CorpEus-ek egiten duena.

Horrelako beste tresna batzuk ere badaude lehendik ere sarean (WebConc eta WebCorp, adibidez), baina horiek ere interneteko beste tresna eta bilatzaileek euskararekin dituzten bi arazoak dituzte: batetik, hitz zehatza soilik bila dezakezu, ez bere deklinazioak; eta bestetik, euskarazkoak ez diren emaitzak ere ager ditzakete eta agertzen dituzte, baldin eta hitza berdin esaten bada beste hizkuntzaren baten (“anorexia” eta “sulfuroso” adibidez, edo edozein izen berezi).

Zer den CorpEus

Esan bezala, CorpEus amarauna euskarazko corpus erraldoi bat bailitzan kontsultatzeko aukera ematen digun tresna da. Corpusek hizkuntza bateko hitzen erabilera aztertzeko eta ikertzeko balio dute. Hitz bat (edo batzuk) emanda, hitz horren erabilera-kopuruak erakusten dizkigute, erabili den testuinguru guztiekin batera.

“Irujori irabazteko misterio handirik ez dago; dena ongi egin behar da” - GARA - euskalherria.com <http:/|

sbakigarrian erakutsitako joko bikaina enspikatzea izango du helburu pilotari nafarrak.

[Fomak ___________kor.] < pilota quixi galtzeko, Hortk aurrers, agintzeko aukers dagoenean, pilotari abiadura ematea 050 gar,

CorpEus-en pantaila bat

CorpEus-ek egiten duena da interneteko bilatzaileak erabili (Google, Yahoo, Microsoft) hitz bat zein orritan agertzen den jakiteko, eta gero orri horietan dauden hitzaren agerpen guztiak erakutsi bere testuinguruan. Baina bilaketa euskararen bi arazoak konponduta egiten du: lemaren arabera bilatzen du eta euskarazko orriak soilik ematen ditu. Hori bilatzaileari galdera egitean hainbat aurreprozesaketa eta postprozesaketa eginez lortzen da.

Hauek dira CorpEus-en ezaugarriak:

· Lema bidezko nahiz forma bidezko bilaketa egin daiteke

· Euskarazko orrietan soilik bilatzen du

· Bilatzaileen APIak erabiltzen ditu (Google, Yahoo, Microsoft, Alexa)

· Hainbat dokumentu motarekin funtzionatzen du (HTML, XML, RSS, RDF, TXT, DBF, DOC, RTF, PDF, PPT, PPS, XLS)

· Emaitzak hainbat faktoreren arabera ordena ditzake

· Kopuruak ere erakusten ditu

· Emaitzen analisi linguistikoa ere erakusten du

Ezberdintasunak corpus tradizionalekiko

CorpEus ez da corpus tradizionalak ordeztera datorren tresna, hauen osagarri izatera baizik. Biek dituzte euren gauza on eta txarrak.

Hauek dira bere abantailak:

· Corpus erraldoia da, euskaraz dagoen edozein corpus tradizional baino askoz ere handiagoa

· Beti ari da eguneratzen eta edukia gehitzen, beraz hitz berrienak ere kontsulta daitezke

· Ez da testu hutsezkoa, testu formatuduna baizik

· Eduki pertsonal asko ere badago, kolokialagoa, ahozkotik hurbilagoa

Eta hauek desabantailak:

· Linguistikoki etiketatu gabea da, eta beraz nolabaiteko ziurgabetasuna izango du beti (“pilotari” bilatzean adibidez)

· Errebisatu gabea da neurri handi baten, eduki pertsonala eta horrelakoa; goian hori abantaila gisa aurkeztu badugu ere (ahozkotik hurbilagokoa den edukia ere dagoelako), desabantaila ere bada, kalitatez txarragoa eta akastuna izan baitaiteke

· Inoiz ezingo da ikusi dagoen guztia, bilatzaileek ez baitizkizute bilaketa batek emandako orri guztiak bueltatzen (normalean, mila orri izaten da muga); beraz, lehen orri horietako emaitzak soilik erakuts daitezke

· Bilatzaileak erabiltzen dituenez, hauekiko menpekotasuna dauka CorpEusek; alde batetik, euren emaitzen ordenaren dependenteak dira tresnaren emaitzak; bestetik, euren APIetan egiten dituzten aldaketekiko eta APIei jartzen dizkieten mugekiko menpekotasuna ere badauka

EusBila: euskarazko bilatzailea

Interneteko bilatzaile nagusiek ez dute aukerarik ematen emaitzetan euskaraz dauden orriak soilik bueltatzeko. Duela urte batzuk ematen zuen aukera hori AllTheWebek, baina jadanik ez. Eta bilatzaile handiek ez dirudi asmorik dutenik euskara hizkuntza aukeretan sartzeko. Izan ere, hizkuntza txikiak ez gara errentagarriak... Euskal Herrian bertan egon diren saiakerak ez dute guztiz ondo funtzionatzen: edo euskarazko web guneen eskuzko mantenimendua eskatzen dute, edo eskatutako forma zehatza soilik bilatzen dute, edo biak batera.

CorpEus tresnak egiten duena, gorago esan bezala, interneteko bilatzaile nagusien APIak erabiltzea da euskarazko bilaketa lematizatua egiteko, eta ondoren emaitzetako orri horiek jaisten ditu bilagaiaren agerpenak testuinguruan erakusteko. Lehen atazan, beraz, euskarazko bilaketa lematizatua egitea lortzen da. Eta hau interneteko euskal komunitateak aspaldi eskatzen duen behar bat denez, euskarazko bilatzailea garatzeak merezi zuela erabaki genuen.

Geroztik EusBila sortu genuen, euskarazko bilaketa lematizatua egiten duen tresna. Bere garapen eta hobekuntza propioak izan ditu, CorpEusekin paraleloan izan duenaz gain. Une honetan, euskarazko bilatzaile duin eta kalitatezko bat daukagula esan daiteke.

Publizitatearen kontra - Euskara eta Publizitatea

errua; kontsumismoa, egoismoa, matxismoa, anorexia,... Horiek guztiak eta gehiago ere ... Nonahi eta etengabe egiten digu eraso, ez digu
begirunerik, intrusiboa da zeharo.
hittp: //www. sweetcreeps. com/suskaraze/archives/100-Publizitatearen-kontra, html katxean

Ezetz esateko moduak - hiru.com

Telebista adizioari aurre egiteko moduak; Sexuari aurre egiteko moduak; Anorexia eta ... Nire semea edo alaba nire laguna da. Esaldi hau
etengabe errepikatzen bada ere, akats handi bat da. Ez zara, eta
http: //www.hiru. com/eskola_laguntaa/eskola_laguntza_20_03_08.html katxean

Iglesia Cristiana Evangélica en Hernani / Hernanin Kristau Ebangeliko

esan rire bizitza 050 mugitua izan da, eta ez ... izaten hasi nintzen, anorexia eta ... Honetaz aparte, beste gaitz batzuk ere izan ditut
hepatitisa, tuberkulosia eta
http: //www. hereliza.org/testimonios-eu. htrml kstean

Badatorrela Balentin Deunalll - jardun

Zutaz nazkatu nahiz, ...maitasuna gorroto bilakatu da eta banoa loditasuna edo ongizateaz maitemintzera, ..z dut berriz ere ... Inoiz arte
anorexia. SMS MEZU ONENA . Gra2tat indrraz ny nuke jabtu

hittp: //www. goiena.net/blogak/jardun/badatorrela-balertin-deuna katxesn

Arnodiozko gutun onena, Oihan Zubizarretarena

eta egonezinak adierazten dituzten horiek ere, Bestalde, beste edizio batauetan ohikoa izan den tragikotasuna ez da aurtengoan
nabarmendu eta ... izan den anorexiari idatzitako gutuna da. Anorexia
hittp: //www. goiena.net/debagoiena/albisteak/amodiozko-gutun-onena-oihan-zubizarretarena katean

Markos Zapiain

Eta erantzuna balitz “anorexia prozesu zirraragar batean amildu naiz Anorexics blogaren eskutik ... Alde batetik, susmoak biderkatu beharra
dago, artifizialki bada ere, ez da komeni agintariez eta

ttp: //www. eibar. org/blogak/zapiain/categarylist_htmi?cat_id=6 katxean

EusBila-ren pantaila bat

Hauek dira EusBilaren ezaugarriak:

· Lema bidezko nahiz forma bidezko bilaketa egin daiteke

· Euskarazko orrietan soilik bilatzen du

· Bilatzaileen APIak erabiltzen ditu (Google, Yahoo, Microsoft, Alexa)

· Hainbat aukera aurreratu ere eskaintzen ditu

CorpEusek bezala, EusBilak ere bilatzaileen APIen erabilera mugaren menpekotasuna dauka. Baina bilatzaile orokor batek corpus tresna batek ez bezalako hedapena eta erabilera izaten dituenez, muga hori benetako arazoa da. Enpresa handi horiekiko harreman komertzialak I+G sail baten eginkizunetatik at daudenez, Eleka Ingeniaritza Linguistikoa enpresak hartu zuen bere gain EusBilaren aurrerantzeko garapena eta kaleratzearen ardura, eta laster zerbitzu publiko gisa ateratzea espero da.

